
Numri i lëndës: 2023:037041 

Datë: 12.12.2023 

Numri i dokumentit:     05059992 

C.nr.172/2023 

 

GJYKATA THEMELORE NË MITROVICË, si kontestimore e përbërë nga gjyqtari 

individual Blerim Istrefi dhe me praktikantin e kësaj gjykate Bardh Avdiu, në çështjen juridike 

të paditëses: F.H.H nga M, të cilën e përfaqëson E.I av. me seli në M, kundër të paditurës: K. M-

J: D.K.A me seli ne M, te cilën e përfaqëson A.M av. në P, Baza e kontestit: Kompensim i të 

ardhurave nga marrëdhënia e punës, pas mbajtjes se seancës së shqyrtimit kryesorë te dt. 

27.11.2023, me datë 12.12.2023 nxjerr këtë: 

 

A K T GJ Y K I M 

 

I.APROVOHET në tersi si e bazuar kërkesëpadia e paditëses: F.H.H nga M., ashtu që  

OBLIGOHET e paditura: D.A. K.M-J me seli në M, që paditëses në emër të kompensimit të 

pagave të pa paguara për periudhën kohore 01.10.2021 e deri me 15.04.2022, në shumën  e 

përgjithshme të detyrimit prej: 2,737.80€ dhe atë: 

1.Në emër të pagave neto të papaguar të paguaj shumën prej 2.483.25€, si dhe kamatën ligjore 

prej 8%  për periudhën kohore 08.02.2023 deri me 03.11.2023 në shumën prej 149.36€, apo në 

emër të pagave të pa paguara dhe kamatës shumën e përgjithshme te detyrimit prej 2.632.61€, të 

gjitha në afat 7 ditor nga pranimi i aktgjykimit nën kërcënimin e përmbarimit të detyrueshëm. 

2.Në emër të 5% të trustit pensional në emër të punëdhënësit dhe 5% të trustit në emër të 

punëmarrësit shumën e përgjithshme prej 136,89€ (68.44x2€), si dhe në emër të tatimit ne burim 

-  apo tatimi i të ardhurave personale shumën prej 117.66€, apo në emër të trust pensional dhe 

tatimit në burim - në të ardhura personale shumën e përgjithshme prej 254.55€,  të cilën shumë 

obligohet e paditura që ta refundojë-transferoj nga llogaria e punëdhënësit në të mirë të llogarisë 

së trustit të paditëses, brenda afatit 7 ditor nga pranimi i këtij aktgjykimi, nën kërcënimin e 

përmbarimit të detyrueshëm. 

 

II.DETYROHET e paditura: K.M-J, t’ia paguajë paditëses shpenzimet e procedurës 

kontestimore në shumë të përgjithshme prej 544.00€, të gjitha në afat prej 7 ditësh nga dita e 

pranimit te këtij aktgjykimi, nën kërcënim të përmbarimit të detyrueshëm. 

A r s y e t i m 

 

Paditësja me padinë e dt. 08.02.2023, si dhe precizimin gjatë shqyrtimit gjyqësor-kryesor dhe në 

fjalën përfundimtare ka kërkuara nga gjykata që të aprovohet kërkesëpadia si e bazuar dhe të 

obligohet e paditura në emër të kompensimit të pagave të pa paguar që kanë rrjedh nga kontrata 

e dt. 10.11.2020, e të cilat e paditura nuk i ka përmbushur, dhe atë për periudhën kohore  

01.10.2021 e deri me 15.04.2022 të paguaj shumën prej 2,483.25€, si dhe kamatën ligjore prej 

8%  për periudhën kohore 08.02.2023 deri me 03.11.2023 në shumën prej 149.36 €, apo në emër 

të pagave të pa paguara dhe kamatës shumën e përgjithshme te detyrimit prej 2.632.61 €, në emër 

te 5 % të trustit (punonjësit) në emër të 5 % të trustit (punëdhënësit) si dhe shumën prej 136,89€ 

(68.44x2€), si dhe në emër të tatimit ne burim -  apo tatimi i të ardhurave personale shumën prej 

117.66€,  apo shumën e përgjithshme të detyrimit prej 2,737.80€.  

 

Më tutje ka shtuar se gjykatës i propozon t’a obligoj të paditurën në pagesën e obligimeve te 

sipër shënuara e te precizuar konfrom ekspertizës së ekspertit financiar, pasi që nga provat e 

nxjerra në procedurë provuese në mënyrë të pa kontestueshme është vërtetuar besueshmëria e 

kërkesë padisë. Përkundër faktit se paditësja ka shkuar  me rregulle në punë dhe i ka kryer detyrat 

e saj  si ne kontratë por ajo nuk është kompensuar nga e paditura në pagën mujore si në kontratë, 

andaj ka kërkuar nga gjykata qe te aprovoj kërkesëpadinë e paditëses si te bazuar.   

 

Shpenzimet e procedurës i ka kërkuar dhe atë në emër të përpilimit të padisë shumën prej 104€, 

në emër të taksës për padi shumën prej 20€, në emër të ekspertizës financiare shumën prej 150€, 

si dhe për  dy seancë të mbajtura shumen prej 135€ apo në shumë të përgjithshme prej 544€. 

 

I autorizuari i të paditurës përgjatë shqyrtimit gjyqësorë kryesore dhe në fjalën përfundimtare ka 

deklaruar se e kundërshton në tersi kërkesëpadinë paditëses si të pabazuara, për arsye të 

mungesës së bazës ligjore duke pasur parasysh se kontrata e lidhur në mes paditëses dhe 

paditurës ka qenë në kundërshtim me dispozitat ligjore prandaj e njëjta nuk mund të prodhoj 

efekt juridik për palët. Andaj  i ka  propozuar gjykatës që padinë e paditëses ta refuzoj në tersi si 

të pabazuar. 

 

Shpenzimet e procedurës i ka kërkuar  dhe atë për dy seanca gjyqësore te mbajtura në shumën 

prej 270 €. 

 

Gjykata në mënyrë qe të  vërtetohet në mënyrë të saktë gjendja faktike, sipas propozimit të 

paditësit ka caktuar ekspertizë financiare për llogaritjen e pagave të papaguara për periudhën 

kohore 01.10.2021 e deri me 15.04.2022, kamatës,  trustit pensional dhe tatimit në burim. 

 

Gjykata në procedurën e provave të shqyrtimit kryesor-publik, nxori dhe administroi këto prova 

materiale: Ekspertiza financiare e punuar nga ekspertja financiar V.N.A e datës 03.11.2023, 

Kërkesa e datës 09.11.2022 e përpiluar nga ana e paditëses drejtuar të paditurës lidhur me 

kompensimit e pagave të pa paguara, Përgjigja në kërkesë e datës: 23.11.2022, Vërtetimi i 

lëshuar, nga SHMFU “ F.G” – Fsh. Sh, K.M, i datës: 10.11.2023, Kontrata e punës e datës: 

15.10.2021, Gjendja e llogarisë bankare e lëshuar nga R. B në emër të paditëses për periudhën 

kohore: 08.10.2021 deri më 05.03.2022. 

 

Pasi që gjykata bëri vlerësimin e secilës provë veç e veç dhe të gjithave së bashku, mbështetur 

në dispozitat nga neni 8 i Ligjit për Procedurën Kontestimore, arriti në përfundimin se në këtë 

çështje juridike civile duhet vendosur si në dispozitiv të këtij aktgjykimi, për këto arsye: 

 

Për gjykatën nuk ishte kontestuese fakti se paditësja ka qenë e punësuar tek e paditura si 

mësimdhënëse e ciklit klasor, me pagë mujore neto prej 421.20€, ky fakt vërtetohet në bazë të 

kontratës së punës e datës 15.10.2021 e lidhur në mes palëve ndërgjyqëse. 

 

Nuk ishte kontestues fakti se paditësi sipas kontratës së lartcekur kishte punuar tek e paditura  

edhe për periudhën kohore nga data 01.10.2021 e deri me datë 15.04.2022 me detyra si 

Mësimdhënëse e ciklit klasor, e po ashtu ky fakt  vërtetohet nga  vërtetimi i datës 10.11.2022 i 

lëshuara nga SHFMU “ F.G”, e po ashtu ky fakt  nuk kontestohet  nga asnjëra palë gjatë 

shqyrtimit gjyqësor. 

Ne baze te kërkesës me nr. protokollit 715/2021 të datës 09.11.2022 paditësja ka kërkuara nga e 

paditura kompensimin e pagave të pa paguara,  ku ne shkresa te lëndës gjendet përgjigja në 

kërkesë nga pala e paditur me nr. të referencës 07-120/08-0101381-2/22 e datës: 23.11.2022. 

 

Eekspertja V.N.A, me datë 03.11.2023 ku ka konstatuar se pagat e papaguar përmes llogarisë 

bankare, kamata, kontributet pensionale dhe tatimi ne burim janë dhe atë: Në emër të pagave 

neto për periudhën kohore 01.10.2021 e deri me 15.04.2022 shuma e përgjithshme  në vlerë prej: 

2,483.25€, në emër të 5% të kontributit pensionale të punëdhënësit shuma: 136.89€, në emër të 

5% të kontributit pensionale të punësuarit shuma prej: 136.89€, në emër të kamatës  ligjore për 

periudhën kohore 08.02.2023 deri me 03.11.2023 në shumën prej 149.36 €, si dhe në emër të 

tatimit në burim - apo tatimi i të ardhurave personale shumën prej 117.66€, apo shumen e 

përgjithshme të detyrimit prej 2,737.80€. 

 

Faktet kontestuese: 

 

Si kontestues në mes palëve ndërgjyqëse ishte fakti se ai takon kompensimi paditëses si në 

kërkesëpadi. 

 

Paditësja pretendon se edhe për kundër faktit qe i ka kryer obligimet gjegjësisht detyrat  e punës 

si mësimdhënëse për periudhën kohore 01.10.2021-15.04.2022, andaj e paditura konform 

dispozitave ligjore ka obligim kompensimin.. 

 

E paditura e konteston kërkesëpadinë e paditëses me arsyetimin se mungon baza ligjore duke 

pasur parasysh se kontrata e lidhur në mes të paditëses dhe të paditurës është në kundërshtim me 

dispozitat ligjore prandaj e njejta nuk mund të prodhojë efekt juridik për palët. 

 

Baza juridike dhe vlerësimet e gjykatës. 

 

Gjykata vlerësoj se vendosja e kësaj çështje juridike kontestuese si në dispozitiv të aktgjykimit 

sa i përket aprovimit te padisë se paditëses për mos përmbushjes se kontratës, gjen mbështetje 

ligjore në dispozita e Ligjit mbi Marrëdhëniet e Detyrimeve(LMD ), dhe ne dispozitat e Ligjit te 

Punës. 

Kontrata e punës është në harmoni të plotë me dispozitat e Ligjit të Punës përkatësisht dispozitat 

nga neni 11 i po të njëjtit ligj ku parashihet përmbajtja e kontratës së punës. Ndërsa pika 1.11 e 

cila  thotë citoi  kontrata e punës duhet të përmbaj edhe “lartësinë e pagës bazë, si dhe ndonjë 

shtesë ose të ardhur tjera”, e në rastin konkret neni 2 i kontratës së lidhur në mesë palëve kanë 

përcaktuar pagën bazë për punën të cilën e kryen. 

 

Është rregull e përgjithshme edhe parimi i së drejtës, se palët me vullnetin e tyre të lirë e të 

shprehur mund të krijohet raporti juridik gjegjësisht marrëdhënia juridike, si dhe po ashtu me 

këtë vullnet mund të ndryshojnë marrëdhëniet juridike, pasi që kontrata është ligj për palët (Pacta 

Sund Servanda), andaj duke u mbështetur në këtë parim palët kontraktuese marrin për obligim 

që ti përmbushin obligimet e tyre kontraktuese ashtu siç figurojnë në kontratë, apo ta ndryshojnë 

atë me ndonjë kontratë të mëvonshme. 

Andaj obligimi për përmbushjen e kontratës nga ana e palës së paditur rrjedh duke u bazuar me 

nenin 17 te Ligjit te Punës ku parashihet se pjesëmarrësit e marrëdhënieve të detyrimit kanë për 

detyrë ta zbatojnë detyrimin e vet dhe janë përgjegjës për përmbushjen e tij, ndërsa paragrafi 2 i 

të njëjtit nen thotë se detyrimi mund të shuhet vetëm me pajtimin e vullneteve në marrëdhëniet 

e detyrimit ose në bazë të ligjit. 

Palët kontraktuese kanë për obligim që duke u bazuar në ndershmërinë dhe ndërgjegjshmërinë 

t’i përmbushin obligimet kontraktuare, ndaj njëra tjetrës. 

Në rastin konkret pala e paditur nuk i ka respektuar këto obligime dhe nuk ka vepruar në 

ndershmëri dhe ndërgjegjshmëri pasi që edhe për kundër faktit se paditësja i ka kryer detyrat e 

punës qe kanë rrjedh nga kontrata gjegjësisht e njëjti e ka përmbushur kontratën,  ku ky fakt 

vërtetohet nga vërtetimi i datës 10.11.2022 i lëshuara nga SHFMU ” F.G”, ku konstatohet se 

paditësja  ka punuar pa pagë për periudhën kohore 01.10.2021-15.04.2022, si dhe nga ekspertiza 

financiare e punuar nga ekspertja financiare V.N.A, e cila ka konstatuar se “Në emër të pagave 

neto për periudhën kohore 01.10.2021 e deri me 15.04.2022 shuma e përgjithshme  në vlerë prej: 

2,483.25€, në emër të 5% të kontributit pensionale të punëdhënësit shuma: 136.89€, në emër të 

5% të kontributit pensionale të punësuarit shuma prej: 136.89€, në emër të kamatës  ligjore për 

periudhën kohore 08.02.2023 deri me 03.11.2023 ne shumen prej 149.36€, si dhe në emër të 

tatimit ne burim - apo tatimi i të ardhurave personale shumën prej 117.66€, apo në total shumën 

e përgjithshme prej 2,737.80€, të cilës ekspertizë gjykata ja fali besimin e plotë pasi që e njëjta 

ishte punuar ne mënyrë profesionale duke dhen sqarime te mjaftueshme dhe brenda vëllimit te 

caktuar. 

 

Andaj gjykata duke u mbështetur ne rregullat e lartcekura, e duke u mbështetur ne faktin se palët 

kanë lidhur kontratë në kohë te caktuar dhe rrjedhimisht kanë detyrime ne kohe të caktuar aq sa 

zgjat kontrata të ju përmbahen kushteve te përcaktuar ne kontratë e te cilat kushte janë reciproke, 

mbi këtë bazë gjykata e aprovoj padinë e paditëses si të bazuar dhe vendosi si në pikën I.1 të 

dispozitiv te këtij aktgjykimi duke e detyruar te  paditurën, që paditëses t’ia paguaj pagat e 

papaguara për periudhën kohore 01.10.2021 e deri me 15.04.2022 në shumën prej 2.483.25€, si 

dhe kamatën ligjore prej 8%  për periudhën kohore 08.02.2023 deri me 03.11.2023 në shumën 

prej 149.36€, apo në emër të pagave të pa paguara dhe kamatës shumën e përgjithshme te 

detyrimit prej 2.632.61€, të gjitha  brenda fatit 7ditor nga pranimi i aktgjykimit, nen kërcënimin 

e përmbarimit të detyrueshëm. 

 

Kurse sa i përket trustit pensional 5% në emër të punëdhënësit  dhe 5% në emër te punonjësit 

prej 136,89€(68.445x2€), si dhe në emër të tatimin në burim  shumën prej 117.66€, apo në emër 

të trust pensional dhe tatimit në burim - në të ardhura personale shumën e përgjithshme prej 

254.55€, të cilën shumë është obliguar e paditura që ta refundojë-transferoj nga llogaria e 

punëdhënësit në të mirë të llogarisë së trustit të paditëses, brenda afatit 7 ditor nga pranimi i këtij 

aktgjykimi, nën kërcënimin e përmbarimit të detyrueshëm, andaj gjykata vendosi si ne piken I.2 

te dispozitivit të këtij aktgjykimi. 

 

Se e paditura i obligohet paditëses si në dispozitiv të aktgjykimit këtë fakt gjykata e mbështetë 

në nenin 245 paragrafi 1 të LMD-së i cili nen parasheh se “ Kreditori në marrëdhënien e detyrimit 

ka të drejtë që prej debitorit të kërkojë përmbushjen e detyrimit, ndërsa debitori ka për detyrë ta 

përmbushë atë me ndërgjegje dhe në tërësi, në përputhje me përmbajtjen e tij”, ndërsa paragrafi 

2 i po të njëjtit nen parasheh se “Kur debitori nuk e përmbush detyrimin ose vonohet me 

përmbushjen e tij, kreditori ka të drejtë të kërkojë edhe shpërblimin e dëmit që ka pësuar për këtë 

shkak”.  

 

Meqenëse e paditura, ka rënë në vonesë lidhur me pagesën e pagave të papaguara si ne piken I.1 

te dispozitivit, gjykata konform nenit 382 par.1 dhe 2 të LMD-së,  si dhe duke u bazuar në 

Mendimin Juridik për Kamatën të Gjykatës Supreme të Kosovës nr.265/2020 të 

datës02.12.2020, vendosi qe e paditura për shumen e detyrimit prej 2.483.25€, te paguaj kamatën  

ligjore prej 8%  për periudhën kohore 08.02.2023 deri me 03.11.2023 në shumën prej 149.36€. 

Vendimi mbi shpenzimet e procedurës është marrë në bazë të nenit 452 paragrafi 1 të LPK-së, 

sipas të cilit pala e cila e humb kontestin tërësisht ka për detyrë që, palës kundërshtare, t’ia 

kompensojë shpenzimet gjyqësore. 

Lartësia e shpenzimeve te aprovuara si ne piken II te dispozitivit i referohet dhe atë në emër të 

përpilimit të padisë shumën prej 104€, në emër të taksës për padi shumen prej 20€, në emër të 

ekspertizës financiare shumën prej 150€, si dhe për dy seanca të mbajtura  nga 135 

€(135x2=270€) apo në shumë të përgjithshme prej 544€.  

Andaj, bazuar në arsyet e cekura më lartë,  e duke u bazuar ne nenin 143 të LPK-së, vendosi si 

në dispozitiv të këtij Aktgjykimi. 

 

GJYKATA THEMELORE NË MITROVICË 

C.nr.172/2023 datë: 12.12.2023 

 

               GJ Y Q T A R I 

                                         Blerim Istrefi 

 

 

 

 

UDHËZIM MBI MJETIN JURIDIK: Kundër këtij aktgjykimi pala e pakënaqur ka të drejtën 

e ankesës në afat prej 7 ditor nga dita e pranimit të të njëjtit, Gjykatës së Apelit në Prishtinë, e 

nëpërmjet kësaj gjykate. 

 

 

 

 

 

 

 

 

 

 

 

 

 


